
«ТӘУЕЛСІЗ ҚАЗАҚСТАННЫҢ: ҚАЛЫПТАСУ КӨКЖИЕГІ»

 Байжиенова Қ. Т
«…Уақыт қарқыны зымыран. Күні кеше өткен сияқты уақиғалар бүгінде

тарих беттеріне айналып та үлгерді. Бұл жаңа мемлекет пен жаңа қоғамның
дүниеге келуінің азапты толғаққа толы, сонымен бірге ғаламат сәті еді. Сол
сәт әлі аяқталған жоқ, бірақ ең қиын белестерден аса білдік. Ең қиын жылдар
дәл қазір артымызда қалды, сондықтан да мен еліміздің еңсесі биіктей
беретініне сенемін.»  ( Н.Назарбаев)

  Тарихқа көз жүгіртсек, қазақ – нағыз батыр халық екенін мойындайсың.
Жүгі нарда, қазаны теңде болып, көшіп, қонып өмір сүрген ата-бабаларымыз
үш нәрсені бойтұмардай сақтап қадірлеген. Ол ел мен жер және ана тілі.
Қандай халық болмасын осы үшеуінсіз егемен ел екенін дәлелдей алмайсың.
Ал енді біз халқымыздың сан ғасырлар күресіп армандап жеткен  Тәуелсіздік
жолын жырлайық. Қазақ халқы азаттық үшін талай қиындықты бастан кешірді.
Бірақ ешқашан мойымады, күресе білді. Азаттық таңы туатынына кәміл сенді.
Еліміздің егемендік алуы, халқымыздың тарихында жаңа дәуірдің бетін ашты,
бүкіл қоғамдық өмірімізге жаңа леп, серпін ала келді. Ол – баршамыз бейбіт
өмірде, еркіндікті аңсаған ақ ниет, ақ тілеумен өзіміз тіккен ортақ
шаңырағымыздың тәуелсіздігі.

Тәуелсіздіктің алғашқы 10 жылдығы өткеннен соң Қазақстанды енді
нарықтық экономика елі деп таныды. Ал бүгінде әлемдік жетекші қаржы
институттары Қазақстанның жаһандық және жойқындығы жағынан бұрын-
соңды болмаған қаржы-экономикалық дағдарысқа қарсы тұру жөнінде қолға
алған шараларына дәл сондай жоғары бағалар беруде. Біз 2009 жылы
рецессияға жол бермедік. Біз қазақстандық мемлекеттілікті нығайтып, халық
бірлігін сақтай алдық, өскелең жаңғырту стратегиясын іске асырып, осы
заманғы нарық экономикасын құра алдық. Біз көп арналы сыртқы саясаттың
негізін қалап, сөздің ең кең мағынасындағы интеграцияны басты мемлекеттік
басымдықтардың бірі деп жарияладық. Біздің Тәуелсіздігіміздің барлық осынау
жетістіктерінің шарықтау тәжі Қазақстанның ЕҚЫҰ-ға төрағалығы болыуы. .
Қазақстанымыз 2010 жылға бүкіл бұрынғы кеңестік кеңістіктегі елдер
арасынан, бүкіл түркі тілдес елдер арасынан, бүкіл мұсылман әлемі арасынан
Еуропадағы қауіпсіздік пен ынтымақтастық ұйымы сынды аса беделді ұйымға
тұңғыш төраға болып сайланды, 2011 жылға Ислам конференциясы ұйымына
төрағалық тізгінін қолға қоса алдық. Қазақ қазақ болып жаратылғалы мұндай
дәрежеге жетіп көрген емес. Халқымызда «Ынтымақты елде бақ тұрар» деген
дана сөз бар. Тату тұрмыс кешіп отырған ел тұрғындары үшін ел бірлігінің
маңызы зор. Елімізде сан алуан этнос өкілдері қазақ халқымен бір қолдың
саласындай, бір үйдің баласындай тату-тәтті өмір сүруде.


